
Absalon Matra
s

Eg arbeiði summarhálvuna sum bussførari, og koyri 
útlendsk ferðafólk um alt landið. Eisini eri eg bussførari 
hjá bygdaleiðum. 

Tá summarið fer at halla, geri eg túrar við neyðhjálp til 
Rumenia. Júst hettar, at hjálpa neyðstøddum í Rumenia, 
er tað sum eg brenni mest fyri, og fari eg í summar undir 
túr nummar fimti. Árliga koyri eg eini 40-50 tons av 
klæðum úr Føroyum til Rumenia. 

Í tey 13 árini eg havi koyrt til Rumenia, havi eg upplivað 
mangt og hvat, og er longsulin til at hjálpa har, bert 
vaksin við árunum. Eitt av mínum størstu hjartamálum 
er, at itøkiligar menningar verkætlanir, verða settar 
íverk í londum sum eitt nú Rumenia. Hesar kundu til 
dømis verið at fingið skipaðið viðurskiftir, við 
vatnleiðingum so fólkið kann fáa reint vatn. Sjúkur sum 
standast av dálkaðum vatni, tykist at verða ein 
afturvendandi trupulleiki har. 

Á seinastu ferð míni í Rumenia, var tað hugstoytt at 
síggja, at hóast Rumenia nú er vorðið ein partur av EU, 
er ongin broyting enn at hóma, hvat viðvíkur 
fátækradøminum. Tá eg spurdi onkran hvussu tað var at 
gerast partur av EU, var svarið, at tað helst fóru at 
ganga eini 30 – 35 ár áðrenn nøkur beinleiðis hjálp til 
fólkið fór at hómast. 

Tann stuðul í latin verður frá EU, verður í løtuni nýttur 
til at nýmótansgera vegakervið gjøgnum Rumenia. 
Hettar verður gjørt við handilsligum áhugamálum í 
huga, til frama fyri restina av EU. Mín vón er, at vit sum 
búgva her á landi og eru so vælsignaði við allari vælferð, 
ikki lata okkara part liggja eftir hvat menningar og 
neyðhjálpini viðvíkur. 

Eg velji miðflokkin, tí har kenni eg at míni kristnu 
lívssjónarmið verða gingin á møti, og at tann førdi 
politikkurin er í trá við tað sum eg brenni fyri, m.a. 
hetta, at síggja virðið einstaka menniskjans. Eisini 
gongur miðflokkurin inn fyri at menningar og 
neyðhjálpin frá almennu Føroyum skal gerast enn 
størri.

Visti tú at:

• 1,2 mia. av heimsins 6 mia. íbúgvum liva í djúpastu 
armóð og hava minni enn 6 kr. at liva fyri dagliga. Og at 
3 mia. liva fyri minni enn 12 kr. um dagin.

• 30.000 børn doyggja dagliga vegna vánaligar 
heilsuumstøður og hungur.

• Árliga doyggja 500.000 kvinnur runt heimin, vegna 
vánaligar umstøður í sb. v. barnsburðir.


